
Laudion, 2024ko urtarrilaren 12an  

 

Laudioko Udalak ez du helegiterik jarriko 

Auzitegi Nagusiak emandako epaiaren 

aurka 

 

Une honetan udal-plantillan sortutako egoera nola konpondu aztertzen 

ari da Udala  

 

Laudio Udaleko Gobernu Taldeak erabaki du ez duela helegiterik jarriko Euskal 

Autonomia Erkidegoko Auzitegi Nagusiak bere laposturako hizkuntz profila ez 

betetzeagatik kaleratu zuen langilea berriro hartzeko emandako epaiaren aurka. 

  

Argudio materialak egonda ere, Goreneko baldintzek ez dute epaiaren edukiaren 

kontra egiteko biderik bermatzen, aitzitik, euskararen aurkako jurisprudentzia 

sortzeko bidea erraztu dezakete.  

 

Hori horrela, Udala jorratutako bidean berresten da, eta horretarako ezinbestekoa 

da herritarren eta langileen hizkuntza eskubideak bermatuko dituzten politikak 

bideratzea eta beharrezkoa duten marko juridiko segurua eskaintzea. “Tamalez, 

egungo egoera bestelakoa da. Izan ere euskara eta euskal hiztunen hizkuntza 

eskubideen aurkako oldarraldi judiziala agerikoa da, Laudioko Udalaren kasuan 

Gazteizko epaileak emandako argudioek erakutsi bezala”, deitoratu du Ainize 

Gastaka Alkateak.  



Udalak lanean jarraituko du herritarren hizkuntza eskubideak bermatzeko, helburu 

hori erdiestea ahalbidetuko duten ekimenak indartuz. Epaia aplikatzeko bideari 

dagokionez, Udala bere langile plantillan sortutako egoerari nola aurre egin 

azterten ari da.  


